
Zein da Kanika Aisialdi
Taldearen ibilbidea?
Kanika herrian zegoen hu -
tsune batetik sortzen da:
gauzak egiteko gazte talde bat
batu ginen, eta eratze prozesu
bat egin ostean martxan jarri
ginen. Prozesuak luze jo ba -
zuen ere, argi dago aurretik su
txikian egindakoak, ondo -
rengo gure lanean isla izan
zuela, antolakuntzan, kude -
aketan,... Hala ere, etengabe
egunerokotik ikasten jarrai -
tzen dugu.

Eta orduan zein da Kanikan
egiten duzuen lana? 
Guk egiten dugun lana, haur
eta gaz te ekin ekimen desber -
dinak egitea da. Oraingoz,
proiektu desberdinak gauzatu
ditugu, eta oraintxe indarrean
ditugunak bi dira; batetik,
gure oinarrian kokatzen du -
gun proiektua dugu, Kani -
buruak, zeinetan bi aste bu -
rutatik behin, larunbat arra -
tsaldez, haur eta gaz te ekin
geratzen garen jolastu eta
elkarrekin egoteko; bes talde,
Aste Santuko opo rral dietarako
Udaleku Itxiak pres tatzen ari
gara. Dena den, bi proiektu
hauez gain, noi zean behineko
lanak zein proiektu pisu -
tsuagoak ere egi ten ditugu;
Tolosako Irritxoen Eguneko
dina mizaziotik hasi, eta uda -
ko Udaleku Irekien kudea -
ketaraino. 

Zergatik animatu zineten
“Tratu Onen Mapa”
prozesuan parte hartzera?
Uste dugulako Tratu Onen Ma -
pak asko elikatu dezakeela
Kanika bezalako proiektu as -
katzaile bat. Gure proiektua,
batzuetan, beste banako zein
eragileen elkarlanarekin era -
man izan dugu aurrera, eta
saretze horretan sakontzeko
balioko duelakoan sartu gara
Tratu Onen Mapa osatzera.
Bestetik, gure arteko saretze
ho nek ohitu garen kontsumo
eredutik aldentzeko eta kapi -
talaren fluxuetatik at kokatu
daitezkeen proiektu alter -
natibo eta askatzaileak sor -
tzeko sustratoa izan daite ke -

elako Tratu Onen Mapa.
Azkenik, harremanei begira,
Tra tu Onen Mapak talde zein
banakoen arteko zaintza eta
tratu onak erdigunean jartzen
dituelako.  

Herrian daukaguna
baloratze aldera, zeintzuk
dira egun dauden praktika
onak?
Esaterako, Hezkuntza Plata -
for ma edota Koordinadora Fe -
mi nista egiten ari diren lana,
praktika onen baitan koka -
tzen ditugu. Baina argi dago,
ez direla bakarrak! Gazte Mu -
gimendua ere alternatibak
eskaintzen dabil eragile eta
talde desberdinen bitartez
(Itzarrik, Babes Sarea, Urru -
negi,...). Hala ere, Tratu Onen
Mapak talde eta eragile guz -
tioi barne zein kanpo mai lan
are tratu hobeagoak iza ten
lagun gaitzakeela uste dugu. 

Eta zuen ustez, 
eta Tratu Onei dagokionez,
zer indartu behar da
Hernani mailan? 
Uste dugu haur eta gazteei
era bakigune politikoak gertu -
ratu eta erraztu behar zaiz -
kiela. Argi dago, jendarte
“adul tista” batean bizi garela
eta, beraz, haur eta gazteen
iritziak ez dira haiei zuzenean
eragiten dieten aferetan kon -
tu an hartzen. Horrekin amai -
tzeko, autonomiaren, kolekti -
botasunaren eta erabakitzeko
ahalmenaren kultura susta -
tzen ari gara haur eta gazteen
artean, baina, adibidez, gure
esku ez dago aurrekontuen
eztabaidan haur eta gazteen
asan blada baten deialdia egi -
tea.

Zer nolako aisialdi eredua
irudikatzen duzue
denontzako ona izango den
Tratu Onen herri amestu
hortan?
Herria bere horretan zaintza
zein heziketa espazio goxo
eus kalzale, ekologista eta fe -
minista izango den aisialdi
gune izatea nahiko genuke,
eta guztion artean, lortuko
dugu! yy

Urte asko eman dituzu
borroka feministetan, zer
eskaini dizu feminismoak
erotika kontuetan?
Askatasuna, hausnarketa eta
for   ma  kuntzarako aukera.

Lan handia egin duzu
emakumeon gorputz eta
erabakien askapenaren alde,
zein aurrera pausu ikusteko
aukera izan duzu?
Lan pixkat egin dut eta ari naiz,
(kar kar). Nexka gazte indartsu
eta as ke agoak ikusten ditut,
baita feminismoaren zabal -
kuntza eta sakontasunean
aurrera goa ze la ere.

Ardatz kronologiko bat egin
beharko bazenu, zein etapa
historiko ezberdinduko
zenituzke zure plazeraren
historian?
Haurtzaroa urrutiegi sentitzen
dudanez, hiru aipatuko ditut:
Gaz ta roa, helduaroa eta zahar -
tzaroa.

Zein bereizgarri izan zituen
gaztaroak?
Desioa eta  indarra a tope! Baino
zalantza, segurtasun eza eta
bel durra ere.

Zer azpimarratuko zenuke
helduarotik?
Haurdinaldia eta amatasuna
oso nota onarekin baloratzen
di tut. Aita etxean gelditzeak
aska tasun handia eman zidan
eta baita berari disfrutatzeko
auke ra ere.  

Eta zahartzarotik?
Menopausiarekin batera, nera -
bezaroko kontraesanak dantzan

jartzen dira. Hileroko gabe pri -
meran, liberazio bat izan zen
eta adinean hain aurrera noalaz
jabetzea kosta bazait ere, ikasi
dut zahartzaroa nire egiten eta
gozatzen: patxada, azterke -
tarako gaitasuna, orainean bizi -
tzea.

Orientazioan iaioa omen zara,
harremanak eraikitzean, non
jartzen duzu iparra?
Iaioa... (kar kar). Sumisiorik
gabeko maitasunean jartzen dut
ipa rra.

Gizarte utopiko batean nola
goxatuko genuke elkar?
Jubilatuen patxadan, elkar
beha tu eta erantzunez.

PLAZERREN PUTZUA

Sutsuki ospatuko zenukeen
une historiko bat?
Bat ez, asko!

Zure gorputzeko 
mapako puntu 
G-ografikoak?
Txin-txin txin-txin... sekretua
da.

Zintzilik duzun desira bat?
Gizarte justu eta solidarioa
gozatzea.

Errutinako une goxagarri bat?
Ohea eta pelikula on bat.

Laztanak jasotzeko gune bat?
Edonon.

Barne sua pizten dizun
zerbait?
Begirada batek eta mila gauzak.
Segun noiz, nola, norekin...

SEX-ESALDIA BUKATU...

Desioaren etsaia da...?
Harreman sumisoa.

Irrika pizten du...?
Esperimentatzeak

Tatxan! Eta orduan...
Aurrera!

SASIGALDERA

Zer esango zenioke errutinatik
atera eta bide erotiko berriak
topatu nahi dituen lagun bati?
Aurrera! Eta aholkularitza
behar badu Plax!-era joateko
gomendatuko nioke. yy

«Sumisiorik gabeko maitasunean jartzen dut iparra»

Ixiar Pagoaga, Hernaniko kale Nagusian.

z EROTIKAN PLAX - IXIAR PAGOAGA

«Tra tu Onen Mapak 
talde zein banakoen
arteko zaintza eta 
tratu onak erdigunean
jartzen ditu»

Kanika taldeko kideak: Egoitz A. Albeniz eta Amaia Altuna Etxabe

Izena: Ixiar Pagoaga
Jaio: 1951-10-31
Herria: Mutriku
Bizitokia: Hernani, Andre kale
kalea
Lanbidea: Gizarte zientzietako
irakasle jubilatua eta aktibista
feminista.

z TRATU ONEN MAPA - KANIKA TALDEA

PLAX! Hernaniko udaleko sexu eta bikote aholkularitza da. Aurrez-aurreko
doako arreta zerbitzua ematen dugu. Sandiusterri 1 zenbakian dugu bulegoa. 
Hurrengo saioak: martxoaren 8an, osteguna (15:30-18:30) eta 24an, larunbata
(10:00-13:00)  Hitzordua egiteko: 656 544 606 (deitu edo bidali whatsapp bat),
www.hernani.eus/sexu edo facebook.com/plaxhernani

Arremanitz Kooperatiba, Hernani erotizatzen eta Tratu Onetan murgiltzen


